
Transkription von Stadtbucheintrag HDL 1375b
Ort, Datierung: Haldensleben, um/nach 1375
Signatur: Stadtarchiv Haldensleben, Repertorium 9, Stb. Ill; 60v-61r

[60ov-61r]

Brant vos het oppelate(n) beteke(n) / brunes den hof dar herme(n) hey=/sen i(n)ne wont hadde alse en
brant / vos hat hadde /' Heydeke splint(er) het oppe laten / tylen helwighe sine(n) hof alse / he en
hadde by vricke(n) acke(n)dor=/pe / Heydeke schake(n)sl(eu)e het gheuen / ghesen siner husvrowe(n)
vn(de) den / vrowe(n)” erue(n) dy von en beyden / kome(n) moge(n) al dat he het vn(de) / vimb(er)
wi(n)t sulue(n) wel hes wol=/dich sin /’ Stephe(n) tyghelb(er)ner3 het oppelate(n) / heyne(n)
vincke(n) ene(n) v(er)ding geldes / in sine(m) houe de(n) mach he weder / kope(n) v(m)me iij mark
wa(n) he wel / op dy wynachte(n) vn(de) scal den tins / gheue(n) op dy sulue(n) tit / ' Claus
stulemek(er) het oppelate(n) / michile salstorpe dat hus ach=/ter scotelvute alse he et had=/de //
Mette blokes wedewe he ghe/ue(n) tilen erem sone al dat / se het na erem dode suluen wel hes woldich
sin /' hans deneke het oppelaten / iordene beu(er)ma(n)ne den ghar=/den vor dem haghe(n) dore ane /
allerleye ansprake alse he en / hadde / " Arnt widema(n) het gheuen / grete(n) siner husvrowe(n) vade /
den erue(n) dy von en beyden ko=/me(n) moge(n) al dat he het vnde / vmb(er) wi(n)t sulue(n) wel hes
wol=/dich sin /" Heyne vincke hebbe gheuen / vricke(n) sine(m)” Vrige(n)4 ? sone alle de pe(n)=/nige
de mek my(n) vader ghe/ue(n) het vn(de) alle anwaerdinge ? / sulue(n) wel hes woldich sin / '
Dollena(n)nes sone hebbe(n) hir / vor gherichte wesen vn(de) mo/ge(n) des vulkome(n) mit eren //
here(n) vn(de) mit ere(n) bure(n) dat / et enes gherichtet is dar / hebbe(n) se ene(n) vrede ou(er)
nomen /' Hans deneke het oppelaten / ludema(n) styndele ene halue mark / gheldes in syne(m) houe
de mach he=/weder kope(n) v(m)me ses mark op / sinte wolb(er)ghe(n) dach wa(n) he wel / vn(de)
scal den tins gheue(n) op dy sul=/uen tit / " Arnde caluorde is ghewoldeg(et) / heydeke(n) welle(n)
wiues vor span / vor tu mark / " Mette hans goltsmedes wede=/we mit ere(n) kindere(n) m(it) ? clawese
vn(de) / ilseke(n) alheyde vn(de) heyleke(n) vn(de) heb=/be(n) oppe late(n) bartolde goltsmede / den
hof alse se en hadde(n) /' Tele crusecoppes wif het ghe=/ue(n) crussecoppe ere(m) ma(n)ne also=/dane
ghift alse he ere geue(n) / hadde / ' Crusecop het gheue(n) telen sin(er) / husvrowe(n) vn(de) de(n)
erue(n) de von // en beyde(n) kome(n) moghe(n) vn(de) de se / rede hebbe(n) al dat he het vn(de)
vmb(er) / wint sulue(n) wel hes woldich sin /' He(n)nig helwich het oppelate(n) ior=/dene
beu(er)ma(n)ne ene halue mark / geldes in sine(m) houe de mach he we=/der kope(n) v(m)me achte
mark tu alle(n) / tyde(n) op dy winachte(n) vn(de) scal den / tins geue(n) op dy sulue(n) tit / ' Heyne
clouenagel het ghegheue(n) / telen sin(er) husvrowe(n) vn(de) den erue(n) / de vo(n) en beyde(n)
kome(n) moghe(n) al / dat he het vn(de) vmb(er) wi(n)t sulue(n) / wel hes woldich sin / " Sasse het
oppelate(n) hanse hoge(re)s / anderhalue(n) v(er)ding geldes de he / hadde in syne(m) houe / '
Em(er)sleues wedewe vn(de) ere kind(er)e / hinrik . hans . he(n)nig . vn(de) ghese / hebbe(n)
oppelate(n) ludema(n) belstorpe / de(n) hof de ere wese(n) hadde alse se / en hadden /

' Absatz
* durchgestrichen
> andere Lesart: tyghelb(re)ner

